
Annotatsiya. O‘rta asr shaharlarining demografik holati, shaharlarning kengayishi va 

aholining ijtimoiy tarkibi haqida yozilgan maqolada o‘rta asrlar davrida shaharlar 

rivojlanishining asosiy omillari, aholining o‘sishi va shaharlar hududidagi ijtimoiy qatlamlar 

tahlil qilinadi. Maqolada, shaharlarning iqtisodiy va siyosiy ahamiyati, shaharlar ichidagi 

savdo, hunarmandchilik va dehqonchilik faoliyatlarining rivojlanishi orqali aholining soni 

ortgani, shuningdek, bu o‘sishning sabab va natijalari ko‘rsatiladi. Shaharlarning kengayishi 

natijasida, yangi hududlar va tumanlar shakllanib, ijtimoiy-siyosiy tuzilma yanada 

murakkablashgan. 

Kalit so‘zlar: O‘rta asr, shaharlar, demografik holat, shahar kengayishi, aholining 

ijtimoiy tarkibi, iqtisodiy rivojlanish, savdo, hunarmandchilik, dehqonchilik, zodagonlar, 

savdogarlar, ijtimoiy qatlamlar, ijtimoiy tuzilma, tarixiy tahlil, shaharlarning ahamiyati. 

DEMOGRAPHICS OF MEDIEVAL CITIES, URBAN EXPANSION, SOCIAL 

COMPOSITION OF THE POPULATION 

Abstract. The article on the demographics of medieval cities, urban expansion, and social 

composition of the population analyzes the main factors of urban development in the Middle 

Ages, population growth, and social strata in urban areas. The article shows the economic and 

political significance of cities, the increase in population through the development of trade, 

crafts, and farming activities within cities, as well as the causes and results of this growth. As a 

result of the expansion of cities, new territories and districts were formed, and the socio-political 

structure became more complex. 

Keywords: Middle Ages, cities, demographics, urban expansion, social composition of 

the population, economic development, trade, crafts, farming, nobility, merchants, social strata, 

social structure, historical analysis, the importance of cities. 

ДЕМОГРАФИЯ СРЕДНЕВЕКОВЫХ ГОРОДОВ, РАСШИРЕНИЕ ГОРОДОВ И 

СОЦИАЛЬНЫЙ СОСТАВ НАСЕЛЕНИЯ 

Аннотация. В статье, посвященной демографической ситуации средневековых 

городов, расширению городов и социальному составу населения, анализируются основные 

факторы развития городов в Средние века, рост населения и социальные слои в городах. 

В статье показано экономическое и политическое значение городов, рост населения за 

счет развития торговли, ремесел и сельскохозяйственной деятельности в городах, а 

также причины и результаты этого роста. В результате расширения городов 

образовались новые районы и округа, усложнилась общественно-политическая 

структура. 

Ключевые слова: Средние века, города, демография, городская экспансия, 

социальный состав населения, экономическое развитие, торговля, ремесла, сельское 

хозяйство, дворянство, купцы, социальные слои, социальная структура, исторический 

анализ, значение городов. 

 

O‘rta asr G‘arbiy Yevropa shaharlari aholisi xususidagi barcha maʼlumotlar nisbiy bo‘lib, 

bu davrda aholini tashkiliy ravishda ro‘yxatga olish yo‘lga qo‘yilmagan. Ayrim holatlarda 

olingan ro‘yxatlar uy, xonadon hisobi asosida amalga oshirilgan. Bu ro‘yxatlar cherkovlardagi, 

ayrim kvartallarda hisobga olishlar, harbiy xizmatga olish, soliqqa tortish nuqtai-nazaridan 

“o‘choqlar”, “uylar” asosida tuzilgan va taxminiy amalga oshirilgan. Natijada, tadqiqodchilar 

shahar aholisini gipotetik tarzda hisoblaydilar. Taxminanlar uy xo‘jaliklari yetakchilari soniga 

qarab aholini hisoblash ulardan foydalanganlar.      

G‘arbiy Yevropa shaharlari aholisi soni xususida turli maʼlumotlar mavjud bo‘lib, ilk 

o‘rta asrlarda Fransiya hududida agar 5 ming kishi yashasa, u katta shahar sifatida baholangan.  

Shuningdek, XII-XIII asrlarda shaharlar 10 ming aholiga ega bo‘lgan. bu kabi aholi soni 

asosan Rim imperiyasi davrida mavjud bo‘lgan shaharlarning qayta tiklanganlarida bo‘lib, bu 

shaharlar maydoni 5-30 gektardan oshmagan (Bu Tuluza-90 ga, Mets-70 ga shaharlariga taʼluqli 

emas). Bu davrga oid yirik shaharlar aholisi soni esa, 15-20 ming kishini tashkil etgan. yirik 

shahalar bilan birga shaharchalar yoki kichik shaharlar ham ayniqsa, XII-XIII asrlarda taraqqiy 

etib katta shaharlarga aylanib brganligini ko‘rish mumkin. Masalan, G‘arbiy Yevropaning XII 

asrda vujudga kelgan Albi, Klermon, Noyon va boshqa bir qator shaharlari maydoni 1,5-3 ga 

maydonni egallagan, aholisi taxminan ming kishi atrofida bo‘lgan bo‘lsa, XIII asr oxirida bu 

shaharlar aholisi 10 mingdan oshib, maydoni 40 ga ni tashkil qilgan1. 

Shaharlarning kengayishi yoki qisqarishi (aholisi,maydoni) albatta siyosiy hayotga 

bog‘liq bo‘lgan. masalan Vestfaliyada 1180-1240 yillarda shaharlar maydoni 5-10 ga ni tashkil 

qilgan bo‘lsa, 1240-1350 yillarda bu ko‘rsatgichlar bir qadar pasayib ketgan. Fransuz urbanistlari 

(J.L. Goff fikriga ko‘ra) maʼlumotlarida 10 ming aholiga ega bo‘lgan shaharlarda odatda uchta 

monastr bo‘lgan.  

                                                      
1 Город в средневековой цивилизации Западной Европы. Т. 2. Жизнь города и деятельност горожан. – М.: 

Наука, 1999. – С. 239.  

Fransiyaning Provans o‘lkasi shaharlari demografiyasi xususida olimlar fikr bildirib, 300 

ta o‘choqli mayda shaharlar ko‘pligi aniqlangan. Shu sababli bu shaharchalarda aholi 1500-1800 

kishi atrofida yashagan degan xulosalarga kelingan 2 . Bu davr shaharlari unchalik katta 

bo‘lmagan deb xulosa qilish mumkin. 

Pireney yarim orolida ayniqsa mayda shaharlar ko‘p bo‘lib, 1276 yilda Ispaniyaning 

Soria viloyatida 238 ta shahar markazlar mavjudligi qayd qilingan. Ular aholisi 160-200 kishini 

tashkil qilgan bo‘lib, viloyat markazi Soria shahri aholisi bu vaqtda 800 kishidan iborat bo‘lgan. 

shaharlarning kengayib borishi atrof qishloqlardan feodallar zulmidan qochib kelganlar, 

xonavayron bo‘lgan erkin dehqonlar, savdogarlar, hunarmandlar hisobidan hududi kengayib, 

aholisi ko‘payib borgan. Fransiyaning Arras, Mets, Reyms shaharlari XIII asrda 10 ming aholiga 

ega bo‘lgan bo‘lib, keyingi asrlarda ularning aholisi migrantlar hisobidan kengayib borgan, ular 

ushbu shaharlar atrofi bo‘ylab 40 km radiusda ko‘chib kela boshlaganlar3. Shaharlarga intilish 

ular rivojida katta ahamiyat kasb etgan deb xulosa qilish mumkin. 

1275-1315 yillar oralig‘ida G‘arbiy Yevropaning o‘rta asr shaharlari demografik 

o‘sishining cho‘qqisiga chiqqan. Bu davrda gigant shaharlarda 50 ming va undan ko‘p aholi, 

juda katta shaharlarda 25-50 ming atrofida, yirik shaharlarda 10-25 ming, kichik shaharlarda esa 

2 ming va undan ham kam ahaoli yashagan. Gigant shaharlar sirasiga asosan Italiyaning 

Florensiya,Milan, Venetsiya, Genuya shaharlari, Ispaniyaning Sevilya, Kordova va Granada 

shaharlari kirgan. Pireney va Alp tog‘laridan shimolda faqat bir shahar Parij ushbu kategoriyaga 

mansub bo‘lgan xolos. Ikkinchi toifa juda katta shaharlar toifasiga ham asosan Italidagi shaharlar 

ko‘proq bo‘lib hisoblanadi. Masalan, Paduya, Bolonya, Lukka, Rim, Neapol, Verona, Paviya va 

boshq. ..., Pireneydagi uchta shahar  Barselona, Valensiya, Lissabon kirgan bo‘lsa, Shimolda 

Lyubek, Kyoln, Nyurnberg, XV asr boshlarida esa, bu guruhga London, Bryugge, Gent, 

Bryussel, Tuluza, Bordo, Avinon, Ruan, Lion kabi shaharlar ham qo‘shilgan. Uchinchi 

kategoriya yaʼni, yirik shaharlarga Italiyadan Kremona, Mantuya, Modena, Parma, Orveto, 

Perudja, Siyena, Pistoyya, Piza, Bari, Messina, Palermo kirgan bo‘lsa, Ispaniyadan 

SaragosaValyadolid, Salamanka, Burgos shaharlari, Niderlandiyadan  Amen, Arras, Due, Ipr, 

Lill, Valansen, Luven, Lej, Antverpen shaharlari, Fransuz shaharlaridan Bove, Shartr, Mets, 

Dijon, Lionlar, Nemis shaharlari Frankfurt-Mayn, Mayns, Shpayer, Vorms, Strasburg, Bazel, 

Gamburg, Myunster, Magdeburg, Rostok, Augsburg, Ulm, Syurix, Erfurt va boshqalarni misol 

tariqasida keltirib o‘tish mumkin. Ammo, kichik shaharlar soni G‘arbiy Yevropada juda ko‘p 

                                                      
2  Сванидзе А.А. Средневековые города Западной Европы: некоторые общие проблемы // Город в 

средневековой цивилизации Западной Европы. Т. 1. Феномен средневекового урбанизма. - М.: Наука, 1999. 

– С. 31.  
3  Стоклицкая-Терешкович В.В. Основные проблемы истории средневекового города X–XV вв. - М.: 

Издательство Социально-экономической литературы, 1960. – С. 79.  

bo‘lib, biz ko‘rib chiqayotgan tarixiy davrda shahar aholisining 60% kichik shaharlarda 

istiqomat qilgan 4 . Kichik shaharlarning ijtimoiy-iqtisodiy hayotda taʼsiri katta bo‘lganlini 

anglash qiyin bo‘lmasa kerak. 

Mayda shaharlar cherkovlar qoshida ham vujudga kelgan bo‘lib, XI-XII asrlarda nisbatan 

G‘arbiy Yevropaning kichik hududi bo‘lgan Italiyada 278 ta cherkov yetakchiligidagi 

yepiskoplarga qarashli shaharlar mavjud bo‘lgan. ular keyinchalik maʼmuriy va madaniy 

markazlarga aylanganlar. G‘arbiy Yevropada ashaharlarning tez surʼatda ko‘payib borishi, eng 

avvalo demografik holat ilan bog‘li bo‘lgan. masalan, Germaniyada XIII asrda 400 ga yaqin, 

XIV asrda yana 300 ga yaqin shaharlarning vujudga kelishi yuqoridagi fikr-mulohazalarni 

asoslashga xizmat qiladi. Shuningdek, XII asrning ikkinchi yarmi – XIV asrning boshlarida 

Fransiyada ko‘plab yangi shaharlarning paydo bo‘lishini ham demografik holat bilan bog‘liq 

bo‘lgan. aholining shaharlarga to‘planishi natijasida XIV asrda Toskaniya viloyati shaharlarida 

aholining 26% to‘plangan. Flandriya grafligidagi uchta yirik shaharda aholining 18% 

to‘plangan5. Yirik shaharlarning ahamiyati unchalik katta bo‘lmaganligini ko‘rish mumkin.  

Shaharlar aholisi mintaqalar va davlatlarda turlicha bo‘lgan. Italiyada biz ko‘rib 

chiqayotgan XI-XIII asrlarda yirik shahar maqomini olish uchun kamida 20 ming aholiga ega 

bo‘lish talab etilsa, Fransiyada bu ko‘rsatgich 5-10 ming aholini tashkil qilgan. bu ikki 

mamlakatda shahar maqomiga ega bo‘lish uchun manzilgohda 2 ming kishi istiqomat qilishi 

lozim hisoblangan. Ammo, xuddi shu tarixiy davrda Germaniyada tarixiy adabiyotlarda 4 ming 

shahar borligi qayd qilingan. Faqatgina Nyurnberg va Lyubekda 20-25 ming aholi istiqomat 

qilgan. shuningdek, 20 ta shahar yirik shahar maqomida bo‘lib, ularda 10 ming atrofida aholi 

mavjud bo‘lgan. o‘rtacha shaharlar soni 200 tadan oshiqroq bo‘lib, ularda 2-10 ming aholi 

mavjud bo‘lgan. Germaniya uchun kichik shahar maqomi 500 atrofidagi aholi manzilgohiga 

nisbatan ishlatilganligi tarixiy adabiyotlarda qayd qilingan 6 . Kichik qishloqlar katta 

qishloqlardan kam farqlangan deb xulosa qilish mumkin. 

XI-XIII asrlar G‘arbiy Yevropada shaharlarning vujudga kelishigina emas, ular 

aholisining tinimsiz ko‘payib borishi bilan ham xarakterlanadi. Ammo, XIII asr oxiridan boshlab 

shahar aholisi sonining tez ko‘payishi pasayib borgan. Shunday bo‘lsada, XIII-XIV asrlarda 

G‘arbiy Yevropa shaharlari aholisi o‘zining maksimum darajasiga yetgan. Shu davrgacha shahar 

kengashlari bir necha bor shahar maydonini kengaytirish, yangi vujudga kelgan kvartallarni qalʼa 

devorlari bilan o‘rab olishga majbur bo‘lganlar.  

                                                      
4 Берман Г.Дж. Западная традиция права: эпоха формирования. / пер. С англ. – 2-е изд. – М.: Изд-во МГУ: 

Издательская группа ИНФРА-М – НОРМА, 1998. – С. 351. 
5 Ястребицкая AJI. Средневековая культура и город в новой исторической науке. Учебное пособие. М.: 1995. 

– С. 121.  
6 Қурбонгалиева Р. Ўрта асрлар тарихи. Ўқув методик қўлл. Пед. Ин-тларининг тарих фак. студ. учун ўқув 

методик қўлл.– Т.: Ўқитувчи, 1991. – Б. 127. 

XIV asrdan boshlab, demografik tushkunlik, iqtisodiy pasayish kuzatila boshlagan. Shu 

vaqtdan boshlab, ko‘plab shaharlar maydoni qisqarganligi tarixiy adabiyotlarda keltirib 

o‘tilganligini ko‘rish mumkin. Shaharlar aholisining kamayishiga mahalliy erkinliklarning 

qisqarishi, ekologik ofatlar, epidemiyalar, haddan tashqari moliyaviy zulm ortidan kelib chiqqan 

iqtisodiy notinchliklar sabab bo‘lgan. 1377 yildagi maʼlumotlarga ko‘ra, Angliyada aholining 

10% shaharlarda istiqomat qilgan bo‘lsa, asr so‘nggida shahar aholisi salmog‘i XIII asr boshlari 

darajasiga kamayib ketgan. Eks va Provans o‘lkalarida XIII boshlaridan XIV asr o‘rtalariga 

qadar shahar aholisi ikki barobar ko‘paygan bo‘lsa, yigirma yil (1346-1366 yy) oralig‘ida turli 

ofatlar sababli aholi ikki marta qisqarib ketganligini ko‘rish mumkin7. O‘rta asrlar sharoitida 

shahar aholisi o‘sishi stabil bo‘lmagan. 

